Bethan Teify

Ymweld â’r byd 6

BOLIFIA
[Helpu ar ôl cael help]

Hanes Leidy

Mae Leidy’n 23 oed  a newydd  gael gradd mewn Gweinyddiaeth Fusnes. Mae’n byw yn Bolifia a dyma gyfle iddi hi ddod ymlaen yn y byd. Gwlad dlawd yw Bolifia ac mae hi’n gwybod ei bod wedi llwyddo oherwydd bod yr elusen Compassion wedi ei noddi.

Beth fasech chi’n ei wneud? Anghofio am eich cefndir a mentro i’r byd mawr? Helpu yn eich cymuned dlawd chi?

Penderfynodd Leidy weithio yn ei chymuned. Helpodd ei thad i sefydlu eglwys yn y gymuned lle mae llawer o gangiau peryglus.  Ar hyn o bryd mae’n gweithio ar brosiect i gyrraedd a helpu aelodau’r gangiau yma. Yn barod mae hi wedi gweld 40 o aelodau’n gadael y gangiau yma ac yn byw bywyd mwy heddychlon.

Yn y dyfodol hoffai greu gerddi botaneg yn ei dinas fyddai’n helpu economi’r ardal.  Hoffai hefyd gyflogi pobl a nam corfforol arnyn nhw.

Ei breuddwyd yw helpu pobl sy wedi cael eu gwrthod gan gymdeithas.

Rydyn ni’n clywed yn aml sut mae gwahanol elusennau’n helpu pobl dlawd dros y byd i gyd. Dyma hanes un person gafodd ei helpu ac sy nawr yn helpu pobl dlawd ei hun.

Gweddïwn: Diolch i ti bod elusennau fel Compassion yn helpu plant tlawd y byd. Diolch hefyd dy fod ti’n ysbrydoli rhai o’r bobl dlawd yma sy wedi cael cymorth i fynd yn ôl i’w cymunedau ac i helpu eraill. Yn enw Iesu Grist, Amen.

Seiliedig ar erthygl yn Compassion, gyda chaniatâd
Os hoffech wybod mwy am waith yr elusen Compassion ewch i www.compassionuk.org

